
Os tres relatos de Cara
B comparten un peculiar
discurso que remite a pe-
lículas coma The machi-
nist ou Memento. Inícianse
cun personaxe inmerso
nunha situación crítica,
inquietante, límite, cuxa
razón e consecuencias só
se entenden tras coñecer
determinados sucesos
acontecidos no pasado,
uns sucesos que se adivi-
ñan turbios e que se reve-
lan nunha cronoloxía sincopada e
inversa. Con suspense medido, as
pezas asincrónicas e en apariencia
inconexas terminan por encaixar;
pero aínda, como remate, agarda
un derradeiro tour de force e a
guinda dun final sorprendente e
efectista.

“Cela aberta” introdúcenos na
sinistra realidade da tortura, a ul-
trapasar os límites do confinamen-
to. Un home que leva preso nin sa-
be cantos anos ten o corpo roto
polas privacións e os castigos,mais
o seu orgullo e moral permañecen
aínda intactos. Porén, desde o mo-
mento en que os seus verdugos in-
troducen outra prisoneira na cela,
el haberá de lidiar con outros
monstros e de enfrontarse a unha
atroz infamia. Así comprobará que
cando un non é capaz de perdoar-
se permañece fechado na peor das
cadeas.

“Vertixes”é o relato de maior ex-
tensión e narra a traxedia dun
amor esaxerado; pero mesmo
quen non se entusiasme cos argu-
mentos baseados nas tirapuxas
sentimentais –Boring!, que diría
Homer–, aprezará esta historia po-
la elegancia da súa estrutura, onde

con
n o t a b l e

enxeño se entrecruzan
os saltos de tempo e se contrapo-
ñen as perspectivas.Coma quen re-
bobina distintas versións dun mes-
mo acontecemento, neste caso a
experiencia dispar dos persona-

xes, o avance na lectura
condúcenos cara a atrás
para explicar por que o
protagonista sinte o cra-
nio oprimido des que foi
despedir a moza ao aero-
porto.

“Escintileos” compón
outra acertada partida de
Tetris narrativo, desta vez
cos episodios de amnesia
do protagonista a xeito de
interruptores da acción.
Un home atópase na casa

dunha vella, sen poder lem-
brar como chegou alí.
Mentres ela parola, el re-
corda relampos da súa
arrepiante biografía. Os
amaños dun garda civil á
procura de vinganza com-
pletan esta trama de ara-
ñeira, tecida de coinciden-
cias e casuais causalidades.

Ademais dos evidentes méri-
tos estruturais, que volven o esa-
xerado en verosímil, estes contos
crueis aúnan un estilo e vocabu-
lario simples e eficaces –pasare-

mos por alto certos tropezóns lin-
güísticos– cunha pulcra análise
psicolóxica que aborda o escabro-
so sen gozar na truculencia. Segu-
ro que para moitos lectores serán
unha agradable compaña.
SILVA REGUEIRA, Ignacio, Cara B,
Ed. Xerais,Vigo, 2011, PVP. 16, 15 €

Non sei se Pereiro permitiu no seu momento a
publicación deste texto dun xeito explícito, aínda
que hai claros indicios de coidado estilístico e mi-
mo literario. En todo caso, unha vez tomada a deci-
sión de publicalo por parte de quen corresponda,
hai que agradecer a posibilidade de poder ler este
percorrido polos sentimentos e vida dun autor mal-
dito ao longo de tantos anos. Nas cento vinte páxi-
nas do libro podemos albiscar -non se engane nin-
guén, xamais nunca afondar- no universo vital e ar-
tístico de Lois Pereiro.Un autor que,grazas a esta ho-
menaxe nacional das Letras Galegas, é obxecto de
moita curiosidade tanto por parte dos que non tive-
ron oportunidade de lelo no seu momento como
polos nostálxicos que si
souberon del e que te-
ñen necesidade de vol-
ver aos seus versos.

Ler este texto pode ser
un bo limiar para o que
queira mergullarse na lite-
ratura do de Monforte.Ato-
pamos unha fermosa poé-
tica artística,xa que vemos
perfectamente moitas das
súas filias e os seus posicio-
namentos sobre o que po-
dería conformar o seu mun-
do creativo e, sobre todo unha
poética de vida.

Independentemente do dito máis arriba,
alegrémonos de poder ler ao Pereiro máis íntimo,
máis persoal e humano, pois se algo hai neste libri-
ño é unha vizosa experiencia que compartir cos
máis.Grazas,Lois.
PEREIRO,Lois,Conversa ultrmarina,Ed.Positivas,
Santiago,2010,PVP.15 €

Agárdanos un final

sorprendente e

efectista

Chega ás nosas mans o número 33 da revista de arte,cul-
tura e tradicións populares Raigame,desta volta dedicada
integramente á figura e mais á obra de Luís Seoane.Trátase,
desde logo,dunha auténtica regalía, tanto polos excelentes
traballos que inclúe (de Alberto Ruíz de Samaniego,Arturo
Casas,Carlos L.Bernárdez,Xosé Díaz,Fernando M.Vilanova,
Ángel Cerviño e Xabier Limia de Gardón) como aínda polas
magníficas láminas que recollen o sobranceiro labor do pin-
tor galego nado en Buenos Aires.

Todos os artigos acollidos en Reigame abordan,xa que
logo,as distintas dimensións do quefacer artístico de Seoa-
ne que, lembremos, foi des-
comunal: pintor, cartelista,
poeta, ensaísta, dramaturgo,
locutor con máis de oitocen-
tas cincuenta narracións ra-
diofónicas,deseñador edito-
rial... En fin, un sen número
de actividades que comple-
tan unha das personalidades
creativas máis fascinantes do
século XX galego.Todas e ca-
da unha das reflexións da re-
vista contribúen a modular
unha estampa precisa,mais sempre
incompleta,do artista total que foi Seoane,
as súas preocupacións estéticas,as súas reflexi-
vas indagacións acerca do proceso creativo e da galeguida-
de da obra plástica,o seu amor por Galiza,a súa paixón po-
la pintura.Esta revista compéndiao con enfoques ben reve-
ladores.
VV.AA.,Raigame,nº 33,Ed.Deputación de Ourense,2010,
PVP.12 €

Compendiar
Seoane

Fascinación creativa
ROMÁN RAÑA

Suspense
medido

Pulcra análise psicolóxica
DOLORES MARTÍNEZ TORRES

Carlota é unha adolescente que a mocidade galega
xa coñecía con anterioridade a través de títulos como O
diario vermello de Carlota.Agora, a nosa protagonista re-
torna desde as páxinas deste Diario violeta da autoría de
Gemma Lienas. O dous libros son recomendábeis polo
seu contido pedagóxico,sen“retranca”moral nin tenden-
ciosa e de lectura áxil; libros que facilitan a conversa en-
tre profesorado e alumnado nas horas de titoría ou nas
horas de Educación para a Cidadanía,que provocan que
a adolescencia volva comentar as súas lecturas.

Se no Diario vermello Car-
lota descubría a sexualidade
como algo natural e necesa-
rio, agora neste Diario violeta,
con lentes do feminismo,cons-
tata que a igualdade entre ho-
mes e mulleres aínda non che-
gou e que a discriminación da
muller é fácil de observar apli-
cando “a regra da inversión”
para detérmonos na linguaxe
sexista ou na publicidade. Este
diario de cor rosa cunha pinga
violeta, agasallo dunha avoa
moi tradicional, convértese nun-
ha arma para analizar o próximo e o
alleo, e constatar que debaixo da etiqueta de
tradición ou relixión se agachan practicas contra os
dereitos humanos como a ablación do clítoris. O libro
achega no remate un vocabulario moi útil que entre ou-
tras define o que é o“machismo”e o“feminismo”.
LIENAS,Gemma,Diario violeta de Carlota,Ed.Galaxia,
Vigo,2011,9,50 €

Carlota con
lentes violetas

Con lentes do feminismo
MARGA ROMERO

Tras a chegada dos árabes á península Ibérica no
711, os anos sucesivos son decisivos para a configu-
ración do Reino de Galiza.Efectivamente,nos dous-
centos anos posteriores sucedéronse unha serie de
acontecementos que, partindo da crise inicial da
monarquía, substituída polo goberno de xefes lo-
cais, e os primeiros intentos de configuración dun
novo proxecto monárquico, culminan, no reinado
de Afonso III (866–910), coa consolidación definiti-
va do Reino de Galiza.

Non obstante, nesa longa xeira cómpre salientar,
tamén, o reinado de Afonso II (791–842), no que se
produce o achado da
tumba do apóstolo San-
tiago, que será determi-
nante para a conforma-
ción da monarquía gale-
ga, ao facer posible a in-
dependencia da igrexa
mozárabe de Toledo e a
articulación dun poder
compartido entre Oviedo
e Compostela; e o reina-
do de Ramiro I
(842–850), fundador da
dinastía dos Ramírez, que
incorporou definitivamente á
nobreza galega ao trono.

Estes feitos, fundamentais para com-
prender os alicerces da historia medieval do
Reino de Galiza,son os que estuda Xosé Antonio Ló-
pez Teixeira no libro A formación do Reino de Galiza
(711–910), que nos mostra un pasado histórico ben
distinto do que nos viña ofrecendo a historiografía
tradicional.
LÓPEZ TEIXEIRA,X.A.,A formación do reino de
Galiza,Ed.Toxosoutos,Noia,2010,PVP.13 €

